
UIT DIE KAJUIT 
Ek was bevoorreg om verlede week uitgenooi te wees na die 
gedenkboekbekendstelling van die Skole Ondersteuningsentrum (SOS).  
Laerskool Park is in die boek ingesluit as een van 94 skole wat ouer as 100 jaar 
is en steeds Afrikaans as onderrigtaal gebruik.  Wanneer mens deur die boek 
blaai en die stories van die skole lees is daar ‘n paar kenmerke wat by al hierdie 
skole uitstaan.  Enersyds is dit skole wat deur die jare opofferings moes maak, 
deur moeilike tye gegaan het en baie teleurstellings en teenspoed moes 
oorkom.  Aan die ander kant wys hierdie skole ook kenmerke van omgee, 
volharding en deursettingsvermoë en het almal stories van hoop.  Hierdie 
skole was en is ‘n integrale deel van die breër gemeenskap en was nog altyd 
deel van die waarde- en tradisie oordrag tussen die verskillende geslagte.  
Verder word hierdie skole almal gekenmerk deur volgehoue uitnemende 
prestasies en die wil om innoverend en vernuwend altyd aan die voorpunt van 
onderwys te staan.   Al hierdie kenmerke hoort ook tuis hier by Laerskool Park 
wat ‘n jarelange trotse, tradisieryke en toonaangewende rol bly speel.  Iets 
waarop ons baie trots is en sal voortbou deur volgehoue ondernemingsgees 
en innovering aan die dag te lê.  Alles danksy positiewe leerders, passievolle 
personeel en ‘n ondersteunende ouergemeenskap.  Na alles gesê is, moet ons 
elkeen besef dat ons ‘n groot verantwoordelikheid het om as rentmeesters 
van ons skool te sorg dat ons staande bly – ook vir die volgende 100 jaar.  Mooi 
naweek vir almal. 
Dr. André Smith 
 

BELANGRIKE INLIGTING EN UITSLAE
 

1. Rapporte – 10 Desember 
Rapporte sal op Woensdag, 10 Desember tussen 07:30 en 09:00 beskikbaar wees 
in die skoolsaal.  Geen rapporte sal voor die tyd aan ouers of leerders gegee kan 
word nie. Onafgehaalde rapporte sal volgende jaar by die kantoor beskikbaar 
wees.   

 
2. Buite aktiwiteite 

ATKV Digitale spelkompetisie:  Baie geluk aan Jana Kruger wat ‘n 1ste plek (92,5%) 
behaal het met hierdie kompetisie. 
Krieket: Baie sterkte aan Daniël Harmse wat die Atlantic Pirates-krieketspan by 
die Cape Premier League gaan verteenwoordig tydens die vakansie. 
Binnenshuise hokkie: Baie geluk aan die volgende leerders wat in die Southern 
Cape Sables-span ingesluit is om aan die nasionale toernooi in Kaapstad 
gedurende die vakansie deel te neem: 

• o/13 Dogters: Mia Brönn en Kaylee van Rensburg 

• o/13 Seuns: André Joubert, Tokkie Kasselman, Rehann Nel en Sias   
 Poggenpoel 

2026 SKOOLKWARTALE 

1ste: 14 Januarie – 27 Maart 

2de: 8 April – 26 Junie 

3de: 21 Julie – 23 September 

4de: 6 Oktober – 9 Desember  

“It’s your reaction 
to adversity itself, 
that determines 
how your life’s 

story will 

develop.” 
Babe Ruth Afrikaanse idioom van 

die week 
 

Jy loop met jou kop in 
die wolke: 

 

Jy is ‘n dromer 



3. Swem 
Baie geluk aan die volgende swemmers wat Wes-Kaap kleure ontvang het: 

• Volle Wes-Kaap Kleure:  Isabeau Coetsee 

• Halwe Wes-Kaap Kleure: Elke Coetsee en Ané Venter 
 

4. Personeelsake 
Baie geluk aan die volgende personeel wat tot leierskapstrukture verkies is: 

• Dr. André Smith – Verkies as lid van die Provinsiale Uitvoerende Raad 
 (PUR) en Dagbestuurslid van die SAOU in die Wes-Kaap 

• Mnr. PJ van der Merwe – Verkies as voorsitter van Mosselbaai Skole 
 Sportorganisasie (MSSO) 
 

5. Swemgala 
Ons jaarlikse swemgala vind vandag, Vrydag 29 November, na afloop van die 
laaste eksamenvraestel, vanaf 10:30 by die skool se swembad plaas.  Ouers is 
welkom om die gala te kom ondersteun. 
 
6. Laerskool Park Nasorgsentrum 
Ouers kan nou hul kinders inskryf om deel te wees van die skool se nasorg vir 
2026.  Koste beloop R900 per maand oor 10 maande.  Let wel: Nasorg is slegs vir 
leerders van Laerskool Park en daar is slegs enkele plekke beskikbaar.  
Inskrywingsvorms is by die skoolkantoor en op die webblad beskikbaar.  Sien die 
advertensie onderaan. 
 

7. Klerebank 
Ons skool het ‘n klerebank wat goeie kwaliteit tweedehandse skoolklere aanhou 
teen bekostigbare pryse.  Indien u enige goeie tweedehandse skoolklere by die 
huis het wat u kan skenk vir die klerebank sal dit hoog op prys gestel word.  Daar 
is veral ‘n tekort aan skoolskoene en -rokkies.  Die klerebank is tydens die 
eksamen op Woensdae vanaf 12:00 tot 13:00 oop.  
 

8. Nuwe skoolsweetpak 
Let asb. daarop dat leerders vanaf Januarie 2026 ‘n nuwe skoolsweetpakbaadjie 
en -broek kan aanskaf.  Die voorbeelde is reeds op die skool se sosiale media 
platforms geadverteer.  Dit sal by die verskaffers beskikbaar wees.  Die ou 
sweetpak sal steeds gedra mag word gedurende 2026, maar ons versoek ouers 
om so spoedig moontlik die nuwe sweetpak aan te skaf vir sportgeleenthede en 
om die baadjie saam met die skoolklere te dra. 
 

9. Afhandeling van 2025 skoolfonds 
Daar is nog enkele ouers wat hul skoolfonds vir 2025 moet afhandel.  ‘n Ernstige 
beroep word op u gedoen om dit so spoedig moontlik te doen.  U sal besef dat 
ons skool talle uitgawes het wat noodsaaklik is vir die suksesvolle bedryf van die 
skool tot aan die einde van die jaar. 
 

10. Skoolfonds vir 2026 
Skoolfonds vir 2026 is as volg vasgestel: 

• Graad 1 – 7: R14 400 per jaar 

• Graad R: R14 800 per jaar 

• Graad RR: 16 000 per jaar 

• Graad RRR: R19 500 per jaar 
Ouers wat hul skoolfonds vooruit betaal teen einde Februarie ontvang 5% 
korting op die totale skoolfondsrekening.  Navrae: Anneke Harmse by die 
finansiële kantoor. 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

NUWE BANKBESONDERHEDE 
Naam: Laerskool Park 

Bank: Standard Bank 

Rekeningnommer: 060822643 

Tipe rekening: Business Current 

Account 

Takkode: 051001 (George) 

Verwysing: Familiekode 

 

 

 

NB! 

VOLGENDE WEEK SE PROGRAM 
 

Geen formele aktiwiteite 
 

Ma, 1 Des: o/11 krieketproewe vir graad 4 

                 en 5 van 2026 (9:00-11:00) 

Di, 2 Des:  o/13 krieketproewe vir graad 6  

                 en 7 van 2026 (9:00-11:00) 

Do, 4 Des: 2025 Leerderraadafsluiting 

 

                  

 

 

 

NB: Nuwe bankbesonderhede 

 



 











 



  

  



  



  


